Udal plenoak, 2013ko ekainaren 4an egindako bilkuran, besteak beste, akordio hau hartu zuen:
ARRASATEKO UDAL HEZKUNTZA KONTSEILUAK ESPAINAKO LOMCE LEGEAREN AURKA EGINIKO IDATZIA ONARTZEA
Udal Plenoak, aho batez, Udal Korporazioa osatzen duten 21 zinegotzietatik bilkuran 18 daudela, Hezkuntza Batzordearen ondoko diktamena onetsi eta akordio mailara jasotzen du:

“2013ko apirilaren 24an egindako bilkuran Arrasateko Udal Hezkuntza Kontseiluak Espainako LOMCE legearen aurka idatzi bat onartu zuen.

Adostutako idatzia Hezkuntza batzordeak aztertutakoan, bere eginaz,   Arrasateko Udalbatzari proposatzea  nahi dio onar dezan:

“Wert hezkuntza ministro espainarrak arestian aurkeztu du Espainiar Estatuko Hezkuntza Kalitatearen Hobekuntzarako Lege Organiakoaren aurreproiektua ( LOMCE).Proposamen hau aurrera eramanez gero, Espainako Gobernuak azkeneko 35 urteotan, euskal jendeartearen eta euskal hezkuntzaren aurkako  erasorik gogorrena burutuko luke eta baita hizkuntza ofizialak dituzten erkidegoen aurkakoa  ere. 

Besteak beste, hauek dira erreforma honek bultzatzen dituen apartatuak:

*Hezkuntzaren zentralizazioa eta asimilazioa ezartzen ditu.
*Curriculumaren gaineko erabateko kontrola eskuratu nahi du eta ikasgai tronkaletan Estatuak beretzat gordetzea edukiaren %100 berreskuratu nahi du. 

*Ebaluaketarako irizpideak   Madrildik ezartzen ditu 

*Kontrol ideologikoa finkatzen du, arlo pedagogikoa baldintzatuz .

*Murgiltze ereduarekin bukatu nahi du , euskara bigarren mailako hizkuntza gisa utziz.. 

*Eskola komunitatearen parte-hartzea murriztu  eta ikastetxeen kudeaketa demokratikoa oztopatu nahi du..

*Aukera berdintasunaren aurka  eta segregazioaren alde jotzen du.

*Hezkuntzaren pribatizazioa bultzatzen du

*Gure hezkuntza sistemaren, identitatearen eta  burujabetza nahiaren  kontra muga sendoak jartzen ditu. 

Orain artean, gure hezkuntza sistemak bere ibilbide propioa jorratzeko egindako ahaleginak herriko curriculuma garatzeko, eskola komunitateko guztien parte hartzeko, aniztasuna sustatzeko , inklusioan sakontzeko,  ikasle euskaldun eleanitzak sortzeko eta kohesioa bultzatzeko bertan behera uzten ditu. Gainera, bertan lortutako hezkuntza kalitatea handia da eta gure hezkuntza sistemak ez du lege honen beharrik. 
Hau guztia horrela, Arrasateko Udal Hezkuntza Kontseiluak begi onez eta behar beharrezkotzat jotzen du Hezkuntzaren kalitate hobetzeko lege aurreproiektua arbuiatzea eta ondoko puntuak Arrasateko Udalbatzari proposatzea  onar ditzan:
1.- Arrasateko Udal Hezkuntza Kontseiluak Hezkuntza kalitatea hobetzeko lege aurreproiektuarekiko desadostasun osoa adierazi eta, horren ondorioz, proposamen hori bertan behera uzteko eskatzen dio Espainair Gobernuari.

2.- Arrasateko Udal Hezkuntza Kontseiluak euskal herritarren hezkuntza eskubideen defentsan, euskal hezkuntza sistema babestu eta berma dezala eskatzen dio Eusko Jaurlaritzari eta Hezkuntzaren kalitate hobetzeko legea aplikatzeari uko egitea.

3.- Euskal Herriak bere hezkuntza sistema propio izateko eta eraikitzeko eskola komunitateko eragileei,  euskal alderdiei eta erakundeei  eman beharreko urratsak landu eta zehaztea eskatu nahi die Arrasateko Udal Hezkuntza Kontseilu Arruntak. “
